 «Екі жұлдыз» патриоттық әндер байқауы
Жүргізуші -1

Армысыздар, құрметті ұстаздар, оқушылар және қонақтар!

Қоғамдық-гуманитарлық пәндер бірлестігінің «Тарих тереңінен болашақ биігіне»  онкүндігі аясында өткелі отырған «Екі жұлдыз» патриоттық әндер байқауына Қош, келдіңіздер!

Қырандай қалықтап, әсем әнмен шарықтап, Қазақстанды аралап, өнерліні жағалап, алыстан ат арытып, микрофонды тоздырған «Екі жұлдыз» ән байқауы міне, біздің де мектепке келіп жетті.

Қазақ халқы қашанда өнермен өнерпазға кенде болмаған ғой. Ал, ән әлеміндегі жұлдыздарымыздың орны бөлек. Аспан әлеміндегі сан жұлдыздың жарқырай көрінуі – бағының жанып, бабының келіскені деп ұғамыз. «Жұлдызың жансын!» - деген қазақы ақ тілекпен бастап, ақындарымыздың аузына түскен:
«Жұлдыздар жерге жақындап,

Байланып қалған сияқты.

Қаз  - қатар өскен тату бақ,

Ойланып қалған сияқты»
Жүргізуші -2

«Көзіңнен күлкі үйірілген

Айналдым кірпігіңнен

Бір ұшқын шарпып өтті,

Сөйтті де ғашық етті!» - деген ән жолдарын бәріміз де тыңдап келеміз. Олай болса, бүгінгі «Екі жұлдыз» ән кешіне, қош келдіңіздер!

Ерасыл, ендеше жұптарды ортаға шақырмастан бұрын, бүгін осы жұптарды өнеріне қарай анықтайтын және кімнің нағыз жұлдыз екенін шешетін әділ қазылар керек емес пе? Ондай болса, ең алдымен Қазылар алқасымен таныс болайық:

Жүргізуші - 1

Домбырада ойнаса қоңыр үнімен құлақ қыршынын қандырар, микрофонмен ән салса, жастық делебеңді қоздырар, музыка маманы, қазылар алқасының төрағасы Қарабалаев Ғази ағай.
Жүргізуші -2

Тәрбие тал бесіктен демекші, мектеп директорының тәрбие істері жөніндегі орынбасары Жұмамұрат Жандос ағай.
Жүргізуші -1

Ән десе ішкен асын жерге қояр,шәкірттерінің  ыстық ықыласына бөленген ,мейірімді ұстаз, жаратылыстану бірлестігінің жетекшісі Лұқпанова Клара апай.
Жүргізуші-2

 Директордың оқу әдістемелік істері жөніндегі орынбасары,ән сүйер апайымыз Баетова Гаухар апай.

Жүргізуші -1
Мектебіміздегі «Нұрлысаз» оркестрінің көркемдік жетекшісі,домбырашы, музыка пәнінің мұғалімі  Қойлыбекова Айнұр апай.
Жүргізуші -2
Ал, енді күміс көмей, жезтаңдай жұлдызды жұптарды ортаға шақырайық!
№1 жұп. Шакенова Әйгерім. Мелдебек Жұбаныш.
№2 жұп. Оңғарова Ақерке. Тенлибаева Раййана.

№3 жұп. Нүсүпбек Адина. Байжұманова Айымжан.

№4 жұп. Оразбахова Динара. Нурмаханова Құралай.

№5 жұп. Ачилова Нағима. Цой Диана.

№6 жұп. Тұрсынәлі Нұржан. Жұмахан Нұрали.

№7 жұп. Жатенова Назерке. Асылбек Нұртас.

Жүргізуші -1
Мына киелі сахнаның орны бөлек. Мұнда кез – келген адам шыға бермейді. Тек «ұялмаған әнші болады» дегендей, халық алдына шыққанда ұялмайтын, арқасын кеңге сала білетін, өнерден хабары бар, талантты, әрі өнерпаз адамдар ғана шығады. Сондай талантты жұптарымыздың бірі:

Қазақ тілі мен әдебиеті пәнінің мұғалімі Шакенова Әйгерім шәкірті 7 «Б» сынып оқушысы Жұбаныштың орындауындағы Ғазизхан Шикербековтің «Жүрегің қазақ» әнін қабыл алыңыздар!





 Жүргізуші -2
Өнерінің күшімен, микрофонның ұшымен сіздерге әсем әндерін арнайтын келесі жұбымыз, күндей күлімдеген, айдай ажары бар аруымыз 
бастауыш сынып мұғалімі Оңғарова Ақерке  шәкірті Тенлибаева Раййананың орындауындағы «Жаса Қазақстан» әнін қабыл алыңыздар! Өнер десе ішкен асын жерге қоятын өнерпаз жұптарымызға қол соғып, қошеметтеріңізді көрсетіп отырыңыздар!
Жүргізуші -1
Арманнан адам арылмас,

Аңса да асып арындап

Ақшақар қыз ақ қардай

Тұрады лебі жалындап – демекші, арманның ақ құсына мінген, екеуі жұп болып жарасып тұрған, біреуі Гүлстандағы гүлдей, енді біреуі ақ сұңқарға мінгей өнерпаз жұлдыздарымыз мектебіміздің психологы Нүсүпбек Адина шәкірті 10 «В» сынып оқушысы Байжұманова Айымжанның  орындауындағы Кешью тобының  «Туған жер» әнін қабыл алыңыздар!

Жүргізуші -2
Қазақ қонақ келсе төрге,

Әнші келсе өрге,

Аққу келсе, көлге сүйреген, халық қой. Ендеше, жұптасқан аққудай келесі жұбымызды қошеметпен ортаға шақырайық.


Мектебіміздің тарих пәнінің мұғалімі Оразбахова Динара шәкірті 11 «В» сынып оқушысы Нұрмаханова Құралайдың орындауындағы Роза Әлқожаның «Атамекен» әнімен  қошаметпен ортаға шақырамыз!
Жүргізуші -1
Өнерпаз боп ән айтқан,

Ән айтқанда, таңға айтқан,

         Таңға айтқанда, жанды айтқан – демекші, жанды дауысты келесі жұпты қарсы алыңыздар:
Ағылшын тілі пәнінің мұғалімі
Ачилова Нағима шәкірті 7 « Г» сынып оқушысы Цой Диананың орындауындағы сөзі Қанат Жүнісовтің, әні Қайрат Баекеновтің « Алтын бесік» әнімен ортаға шақырамыз!. Қабыл алыңыздар!
Жүргізуші -2
Құрметті көрермендер, қадірменді қонақтар, қошемет көрсетіп, қол соғып отырсаңыздар. «Екі жұлдыз» деп көптен егіліп жүрген, өнердің қиыны мен қисынын көріп жүрген, талай күнгі кештерін сарп еткен, еңбектерін көрсеткелі тұрған келесі тағы бір өнерпаз жұбымыз:


Денешынықтыру пәнінің мұғалімі Тұрсынәлі Нұржан шәкірті 6 «Б» сынып оқушысы Жұмахан Нұралидің орындауындағы сөзі Ә.Жаппарқұлова,әні Е.Серікпаевтің «Жаса Қазақстан» әнімен ортаға шақырамыз!
Жүргізуші -1
Әнмен маржан өретін

Өнерін халқым көретін,

Жұптасып бізге ән айтып беретін, келесі дарынды жұбымыз:

Мектебіміздің информатика пәнінің мұғалімі Жатенова Назерке шәкірті Асылбек Нұртастың орындауындағы «Қарапайым қазағым» әнімен ортаға шақырамыз!
Жүргізуші -2
Рахмет! Көрермендер ду қол шапалақ соғып, қошемет көрсетіп отырайық!
Жүргізуші -1
Ерасыл, осы өнер көрсеткен жұптарымыздың қайысы саған ұнады және неліктен?
Жүргізуші -2
Ой,  Жамиля апай, маған дәл осы жұп ұнады деп бөліп жаруға болмайды ғой. Себебі, осы жобаға қатысу үшін барлық жұп біршама уақыт ішінде өздерін жақсы қырынан көрсету үшін бар күштерін салып, дайындалды емес пе? Сондықтан, әр жұп өз өнерін ортаға салып, барлығы да жақсы айтты деп ойлаймын.
Жүргізуші -1
Рас айтасың, бірін жақсы, бірін жаман деуге болмайды. Әр жұптың өзіндік ерекшеліктері мен артықшылықтары бар деуге де болады. Ондай болса, осымен 1-ші бөлім аяқталды деп жариялап және қазылар алқасының қорытындысы дайын болғанша, сахна төріне 9 сынып оқушылары Ерасыл, Берешев Ілияс,Әбілхаш Мирастың орындауындағы толғауды тыңдасақ.        Рақмет,жігіттер!Өнерлерін өрге жүзсін!
Жүргізуші -2
Құрметті көрермендер,кешіміздің екінші бөлімін бастауға рұқсат етіңіздер! Бүгінгі сахна төрінде өнер көрсеткен жұлдызды жұптарды қошаметпен ортаға шақырайық!
Ал,енді көптен күткен Қазылар алқасының шешімімен таныссақ.Сөз әділ қазылар алқасына беріледі.  Пікірлеріңізге үлкен рахмет! Сіздердің сөздеріңіз жұптарға күш береді деп үміттеміз.

«Екі жұлдыз» ән  байқауына қатысушыларды марапаттау. Номинациялар бойынша.
1. «Жұлдызды жұп»
2. «Ең үздік дауыс»

3. «Жарасымды жұп»

4. «Жезтаңдай жұп»
5. «Талантты жұп»
6. «Ең өнерлі жұп»
7. «Ең әдемі жұп»
Жүргізуші -1
Құрметті ұстаздар, оқушылар, қадірменді қонақтар! Осымен бүкіл әлемді аралап, Қазақстанды жағалап, халықтың жүрегін жаралап келген «Екі жұлдыз» ән байқауы да өз мәресіне келіп жетті. Біздің мақсат – бірін төрден, енді бірін өрден көрсету емес, осындай өнерпаздарымыздың өнерлерін мына сіздерге паш ету! Өнерлеріңіз өрге жүзсін дей келе, барлығыңызды келе жатқан Ұлыстың ұлы күні Наурыз мерекесімен шын жүректен құттықтап,келесі кездескенше демекпіз.....
Жүргізуші-2
        Жұлдызды жұптардың орындауындағы «Екі жұлдыз» әнін қабыл алыңыздар!
Байқаудың бағалау негіздері

